
I. DISPOSICIONS XERAIS

MINISTERIO DA PRESIDENCIA
E PARAAS ADMINISTRACIONS TERRITORIAIS

13065 Real decreto 931/2017, do 27 de outubro, polo que se regula a memoria da
analise de impacto normativo.

Un dos grandes retos da politica regulatoria é elaborar unha normativa eficaz e
eficiente que estimule o crecemento econémico e favoreza o benestar social. Para avanzar
nesta direccion, a regulacion debe ser cada vez mais simple e clara e o cumprimento das
normas debe ser o menos custoso posible para as empresas e os cidadans.

Neste sentido, xa na Comunicacién da Comision ao Consello e ao Parlamento
Europeo, do 16 de marzo de 2005, «Lexislar mellor para potenciar o crecemento e o
emprego da Unién Europea», a Comision recomendaba que todos os Estados membros
establecesen estratexias para lexislar mellor e, en particular, sistemas nacionais de
avaliacion de impacto que permitisen determinar as consecuencias econémicas, sociais e
ambientais dunha norma, asi como as estruturas de apoio adaptadas as suas
circunstancias nacionais.

De acordo con estes obxectivos, féronse aprobando nos ultimos anos un conxunto de
medidas para impulsar a mellora da regulacion e a actuacién da Administracion, entre elas,
0 Real decreto 1083/2009, do 3 de xullo, polo que se regula a memoria da analise de
impacto normativo, e a Guia metodoldxica para a elaboracién da memoria da analise de
impacto normativo, aprobada polo Acordo do Consello de Ministros do 11 de decembro
de 2009 (en diante, Guia metodoléxica).

Actualmente, tanto a Uniéon Europea como a Organizacion para a Cooperacion e o
Desenvolvemento Econémico (OCDE) defenden unha regulacién intelixente que permita
dinamizar a actividade econdmica, simplificar procesos e reducir cargas administrativas, e
a avaliacion ex ante, a través das memorias da analise de impacto das normas é un dos
instrumentos clave para alcanzar o dito obxectivo.

A OCDE, na stia Recomendacion sobre politica normativa e gobernanza de 2012 e no
seu informe emitido en 2014 «Spain: From Administrative Reform to Continuous
Improvementy, insiste na idea de incluir a avaliacion de impacto regulatorio nas etapas
iniciais do proceso de desefio de politicas publicas e formulacién de propostas normativas.
A dita organizacién recomenda identificar os obxectivos da politica publica, avaliar se a
normativa é necesaria, como pode ser mais eficaz e eficiente para lograr os ditos
obxectivos, e considerar alternativas e vantaxes dos distintos enfoques para identificar o
mais adecuado.

Esta é a liha que continuou a Comision Europea coa publicacién dun «Paquete de
mellora normativa» ou «Better Regulation Package», o 19 de maio de 2015, que reflicte a
situacion actual e as perspectivas da politica de mellora normativa na Unién Europea e
inclie unha serie de ferramentas para seguir avanzando nela.

A mellora da regulacién foi, e segue sendo, unha das prioridades dos paises da nosa
contorna e de Espafia. Tanto o Real decreto 1083/2009, do 3 de xullo, como a Guia
metodoldxica constituiron, sen dubida, un fito decisivo na mellora da calidade das normas
e permitiron asentar na cultura administrativa a importancia da andlise e avaliacién ex ante
dos impactos como instrumento indispensable en toda politica regulatoria.

Porén, durante estes ultimos anos producironse distintos cambios normativos que fan
necesaria a stia derrogacion e a aprobacion dun novo real decreto adaptado a Lei 39/2015,
do 1 de outubro, do procedemento administrativo comun das administracions publicas, e a
Lei 40/2015, do 1 de outubro, de réxime xuridico do sector publico, que inclie unha
modificacion ad hoc da Lei 50/1997, do 27 de novembro, do Goberno.



BOLETIN OFICIAL DEL ESTADO

Suplemento en lingua galega ao num. 276 Martes 14 de novembro de 2017

Sec. I.

Un dos obxectivos das leis indicadas é asegurar o exercicio da iniciativa lexislativa e a
potestade regulamentaria, de acordo cos principios de boa regulacién, garantindo de modo
adecuado a participacion dos cidadans na elaboracion das normas, reforzando a
seguridade xuridica e a avaliacién periédica do ordenamento xuridico. E vocacién do
presente real decreto desenvolver estas previsions legais, con importantes aspectos novos
como o estudo do engarzamento co dereito da Uniéon Europea na analise xuridica, o
estudo sobre a unidade de mercado e a competitividade e a realizacion do test peme.

Con esta finalidade, o real decreto componse de tres artigos que afondan na estrutura
e no contido das memorias da analise de impacto normativo, de acordo co previsto nas
novas leis. Inclie unha parte relativa a forma en que se realizara a avaliacién dos
resultados da aplicacién da norma ou avaliacion ex post. Neste sentido, débese ter en
conta que o artigo 25.2 da Lei 50/1997, do 27 de novembro, sinala que o Plan anual
normativo identificara as normas que se deberan someter a unha analise sobre os
resultados da sua aplicacion, e no artigo 28.2 sinala que a dita avaliacion se realizara nos
termos e prazos previstos na memoria da analise de impacto normativo. Asi mesmo,
mantense a posibilidade de elaborar memorias abreviadas cando concorran as
circunstancias previstas neste real decreto.

Tamén comporfien este real decreto catro disposicidons adicionais, relativas,
respectivamente, ao mandato de adaptacion da Guia metodoldxica, as previsions
especificas referidas ao anteproxecto de Lei de orzamentos xerais do Estado, ao impacto
por razén de xénero nos proxectos de plans de especial relevancia e ao non incremento
dos gastos de persoal. Finalmente, incluense unha disposicién transitoria, unha disposicién
derrogatoria e unha disposicion derradeira relativa a sua entrada en vigor.

O presente real decreto é coherente cos principios de boa regulacion establecidos no
artigo 129 da Lei 39/2015, do 1 de outubro, do procedemento administrativo comun das
administracions publicas. Cumpre cos principios de necesidade e eficacia, xa que,
mediante a analise dos efectos previsibles dos proxectos normativos, contrible ao
obxectivo de interese xeral de asegurar a calidade das normas. Tamén é acorde co
principio de proporcionalidade, ao ser o medio mais adecuado para cumprir estes
obxectivos, e co principio de seguridade xuridica, ao quedar engarzado co ordenamento
xuridico. Asi mesmo, cumpre co principio de transparencia, dado que busca fomentar o
cofiecemento xeral destes instrumentos. Por ultimo, é coherente co principio de eficiencia
ao ser unha norma que, entre os seus obxectivos, inclue a reduciéon de cargas
administrativas.

O presente real decreto ditase en virtude da habilitaciéon para o desenvolvemento
normativo que establecen, respectivamente, a disposicion derradeira décimo quinta da Lei
40/2015, do 1 de outubro, e a disposicion derradeira sexta da Lei 39/2015, do 1 de outubro.

Na sua virtude, por proposta da vicepresidenta do Goberno e ministra da Presidencia
e para as Administracions Territoriais, do ministro de Facenda e Funcién Publica, do
ministro de Economia, Industria e Competitividade, e da ministra de Sanidade, Servizos
Sociais e Igualdade, de acordo co Consello de Estado e logo da deliberacion do Consello
de Ministros na sua reunion do dia 27 de outubro de 2017,

DISPONO:

Artigo 1. Obxecto.

O presente real decreto ten por obxecto desenvolver as previsidns contidas na Lei
50/1997, do 27 de novembro, do Goberno, no que se refire & memoria da analise de
impacto normativo que debe acompanar os anteproxectos de lei e proxectos de reais
decretos leis, reais decretos lexislativos e normas regulamentarias.

Artigo 2.  Estrutura e contido da memoria da analise de impacto normativo.
1. A memoria da analise de impacto normativo debera conter as seguintes partes:
a) Oportunidade da proposta de norma que, en todo caso, incluira:

1.° Aldentificacién clara dos fins e obxectivos perseguidos.

2.° Sen prexuizo da preceptiva xustificacién que deba figurar no preambulo ou
exposicion de motivos da norma, incluirase na memoria unha explicacién da sua
adecuacion aos principios de boa regulacion previstos no artigo 129 da Lei 39/2015, do 1
de outubro, do procedemento administrativo comun das administraciéns publicas, e, en
particular, aos principios de necesidade e eficiencia, en que se xustifique a razén de
interese xeral en que se funda e que é o instrumento mais adecuado para garantir a stua
consecucion. Tamén debera conter unha explicacion da sta adecuacion ao principio de
proporcionalidade, de forma que a iniciativa contefia a regulacién imprescindible para
atender a necesidade que se vai cubrir tras constatar que non existen outras medidas
menos restritivas de dereitos ou que impofian menos obrigas aos destinatarios.

3.° Unha analise de alternativas, que comprendera unha xustificacion da necesidade
da norma fronte a alternativa de non aprobar ningunha regulacién. Con caracter xeral
procurarase valorar mais dunha alternativa.

4.° Asi mesmo, cando o 6rgano competente eleve para a sua aprobacion unha
proposta normativa que non figure no Plan anual normativo, regulado no artigo 25 da
Lei 50/1997, do 27 de novembro, sera necesario xustificar este feito na memoria.

b) Contido e analise xuridica, que resumira as principais novidades introducidas pola
proposta de norma, incluira unha referencia ao seu engarzamento co dereito nacional e da
Unién Europea e contera a listaxe pormenorizada das normas que quedaran derrogadas
como consecuencia da sua entrada en vigor.

No caso de disposiciéns que traspofian ou desenvolvan normativa da Union Europea
e que contefian normas especificas en materia de procedemento administrativo, deberanse
indicar tamén na memoria os seus efectos en relacién co procedemento administrativo
comun.

De acordo co previsto no artigo 1.2 da Lei 39/2015, do 1 de outubro, cando en materia
de procedemento administrativo mediante norma con rango de lei se establezan tramites
adicionais ou distintos aos recollidos na referida lei, a memoria xustificara a sua inclusion
e indicara os motivos polos cales resulta eficaz, proporcionado e necesario para a
consecucioén dos fins propios do procedemento. Estes tramites deberanse xustificar
atendendo a singularidade da materia ou aos fins perseguidos pola proposta. Asi mesmo,
xustificarase na memoria cando regulamentariamente se establezan especialidades do
procedemento referidas aos 6rganos competentes, prazos propios do concreto
procedemento por razon da materia, formas de iniciacion e terminacion, publicacién e
informes que se deben solicitar.

A memoria contera, ademais, unha referencia a vixencia indefinida ou temporal da
norma. Neste Ultimo caso, precisaranse os motivos que xustifican a opcién escollida.

Igualmente, deberase xustificar na memoria a concorrencia dalgunha das
circunstancias previstas no artigo 23 da Lei 50/1997, do 27 de novembro, no suposto de
que a entrada en vigor das normas se aparte da regra prevista no citado artigo.

Asi mesmo, a atribucién directa da potestade de desenvolvemento regulamentario
dunha lei a un titular dun departamento ministerial, a outros érganos dependentes ou
subordinados deles, deberase explicar na memoria. Xustificarase tamén o rango normativo
proposto para o proxecto.

c) Analise sobre a adecuaciéon da proposta de norma a orde de distribucion de
competencias, en que se precise o titulo ou titulos competenciais en que se basea a
norma.

d) Impacto econémico e orzamentario:

1.° O impacto econdmico avaliara as consecuencias da sua aplicacion sobre os
sectores, colectivos ou axentes afectados pola proposta de norma, incluido o efecto sobre
a competencia, a unidade de mercado e a concorrencia e 0 seu encaixe coa lexislaciéon
vixente en cada momento con estas materias. Na andlise do efecto sobre a unidade de
mercado teranse en conta os principios de unidade de mercado e de boa regulacion, en
particular o principio de necesidade e proporcionalidade previsto na Lei 20/2013, do 9 de
decembro, de garantia da unidade de mercado.

Avaliarase o efecto sobre as pequenas e medianas empresas realizandose o test
peme, nos termos que se determinen, de acordo coa practica da Comision Europea, na
Guia metodoloxica.

2.° O impacto orzamentario comprendera, polo menos, unha referencia aos efectos
nos ingresos e gastos publicos que incluira a incidencia nos gastos de persoal, dotacions
ou retribucions ou calquera outro gasto ao servizo do sector publico.

e) A deteccion e medicion das cargas administrativas que comporta a proposta.
Cuantificarase o custo do seu cumprimento para a Administracion e para os obrigados a
soportalas, con especial referencia as pequenas e medianas empresas. En aplicacién do
principio de eficiencia, a norma debera evitar cargas administrativas innecesarias.

f) Impacto, por razén de xénero, na infancia e adolescencia, e na familia. O impacto
de xénero analizara e valorara os resultados que se poidan seguir da aprobacién do
proxecto desde a perspectiva da eliminacion de desigualdades e da sua contribucion a
consecucion dos obxectivos de igualdade de oportunidades e de trato entre mulleres e
homes, a partir dos indicadores de situacion de partida, de prevision de resultados e de
prevision de impacto recollidos na Guia metodoldxica. Asi mesmo, realizarase unha
analise dos impactos na infancia e adolescencia, e na familia.

g) Outros impactos. A memoria da analise de impacto normativo incluira calquera
outro aspecto que poida ser relevante a criterio do érgano propofiente; prestaraselles
especial atencidén aos impactos de caracter social e ambiental, ao impacto en materia de
igualdade de oportunidades, non discriminacién e accesibilidade universal das persoas
con discapacidade.

h) Analise sobre custo-beneficio: con caracter potestativo e, en todo caso, cando
unha norma especifica ou sectorial asi o exixa, realizarase unha analise sobre custo-
beneficio que consistira nun resumo de todos os custos e beneficios da norma, tanto
directos como indirectos, onde debera quedar acreditado que os beneficios esperados
compensan ou superan os custos derivados do proxecto e xustifican a stia aprobacion.

i) Descricién da tramitacion e consultas, que incluira:

1.° Un resumo das principais achegas recibidas no tramite de consulta publica, a
través do portal web do departamento competente, con caracter previo a elaboracion do
texto. En caso de prescindir deste tramite de consulta publica deberase xustificar na
memoria a concorrencia dalgunha ou varias das razéns, debidamente motivadas, previstas
no artigo 26.2 da Lei 50/1997, do 27 de novembro.

2.° A referencia as consultas realizadas e observacidns recibidas no tramite de
audiencia e informacién publica, asi como o seu resultado e o seu reflexo no texto do
proxecto. Deberase poiner de manifesto expresamente na memoria e xustificar a reducién
dos prazos de audiencia e informacién publica ou a omisién do dito tramite, conforme o
establecido no artigo 26.6 da Lei 50/1997, do 27 de novembro.

3.° Asi mesmo, farase referencia aos informes das comunidades auténomas,
entidades locais e a outros informes ou ditames preceptivos ou facultativos, emitidos
durante a tramitacion. Quedara reflectido o modo en que o 6rgano proporiente da proposta
de norma tivo en consideracion as observacions contidas neles.

4.° No caso de que o Consello de Ministros acorde a tramitacion urxente de iniciativas
normativas no ambito da Administracion xeral do Estado, a memoria mencionara a

existencia do dito acordo, asi como as circunstancias que lle serven de fundamento
conforme o previsto no artigo 27 da Lei 50/1997, do 27 de novembro.

j) Avaliacion ex post, que incluirda a forma en que se analizaran os resultados da
aplicacion das normas a que se refire o artigo 25.2 da Lei 50/1997, do 27 de novembro.
Para isto, a memoria indicara se a dita norma se encontra prevista entre as susceptibles
de avaliacion no correspondente plan anual normativo e, de ser o caso, describira con
claridade os obxectivos e fins da norma e os termos e prazos que se usaran para analizar
os resultados da sua aplicacion, conforme os criterios previstos no artigo 28.2 da
Lei 50/1997, do 27 de novembro, e o artigo 3.2 do Real decreto 286/2017, do 24 de marzo,
polo que se regulan o Plan anual normativo e o Informe anual de avaliacién normativa da
Administracion xeral do Estado, e se crea a Xunta de Planificacion e Avaliacién Normativa.
Para estes efectos, deberase indicar a sistematica que se vai utilizar na avaliacion e a
entidade ou 6rgano que se considera idoneo para levala a cabo.

2. O ministerio ou centro directivo competente para a realizacién da memoria
actualizara o contido desta coas novidades significativas que se produzan durante o
procedemento de tramitacion. En especial, actualizarase a parte relativa a descricién da
tramitacién e consultas.

3. Para a realizacion e estruturacion da memoria da analise de impacto normativo
atenderase as indicacions contidas na Guia metodoléxica. En todo caso, incluirase ao
principio da memoria unha ficha co resumo executivo desta, conforme o establecido na
Guia metodoldxica a cal se refire a disposicion adicional primeira deste real decreto.

Artigo 3. Memoria abreviada.

1. Cando se considere que da proposta normativa non derivan impactos apreciables
en ningun dos ambitos enunciados, ou estes non son significativos, realizarase unha
memoria abreviada. Sera preceptiva a sta presentaciéon, tamén, nos supostos da
tramitacion de proxectos de reais decretos leis conforme o establecido no artigo 26.11 da
Lei 50/1997, do 27 de novembro.

2. A memoria abreviada debera incluir, polo menos, as seguintes epigrafes:
oportunidade da norma; identificaciéon do titulo competencial prevalente; listaxe das
normas que quedan derrogadas; impacto orzamentario e por razén de xénero, asi como
outros impactos detectados que se xulguen relevantes; descricién da tramitacion e
consultas realizadas. Tamén se incluira unha descricion da forma na cal se analizaran, se
€ 0 caso, os resultados da aplicacion da norma de acordo co previsto na letra j) do
nuamero 1 do artigo anterior. A este respecto, a Guia metodoldxica incluira indicacions do
contido preciso da memoria abreviada.

3. O d6rgano ou 6rganos propofentes deberan xustificar oportunamente na propia
memoria 0s motivos da sua elaboracién abreviada.

Disposicién adicional primeira. Adaptacion da Guia metodoloxica para a elaboracién da
memoria da analise de impacto normativo.

1. Por proposta dos titulares dos ministerios da Presidencia e para as Administraciéons
Territoriais, de Facenda e Funcién Publica, de Economia, Industria e Competitividade, e de
Sanidade, Servizos Sociais e lgualdade, elevarase ao Consello de Ministros para a sua
aprobacion en forma de acordo, no prazo de seis meses desde a entrada en vigor deste
real decreto, unha adaptacion da Guia metodoldxica aprobada polo Acordo de Consello de
Ministros do 11 de decembro de 2009, que se debera seguir na elaboracion da memoria
da analise de impacto normativo.

2. Mentres non se aprobe a adaptaciéon da guia a que se fai referencia no punto
anterior continuara aplicandose a Guia metodoldxica para a elaboracién da memoria da
analise de impacto normativo aprobada polo Consello de Ministros do 11 de decembro
de 2009.

Disposicion adicional segunda. Anteproxecto de Lei de orzamentos xerais do Estado.

A documentacién que debera acompaniar o anteproxecto de Lei de orzamentos xerais
do Estado sera a establecida no artigo 37.2 da Lei 47/2003, do 26 de novembro, xeral
orzamentaria.

Anualmente, na orde do ministro de Facenda e Funcion Publica pola que se ditan
normas para a elaboracion dos orzamentos xerais do Estado incluiranse as oportunas
instrucions para a avaliacion do impacto de xénero.

Disposicion adicional terceira. [Informe sobre o impacto por razén de xénero nos
proxectos de plans de especial relevancia econémica, social, cultural e artistica
sometidos a aprobacién do Consello de Ministros e nas convocatorias de probas
selectivas para o acceso ao emprego publico.

As previsions deste real decreto relativas ao informe sobre o impacto por razén de
xénero seran tamén aplicables aos proxectos de plans de especial relevancia econémica,
social, cultural e artistica sometidos a aprobacién do Consello de Ministros e as
convocatorias de probas selectivas para o acceso ao emprego publico, nos termos
establecidos nos artigos 19 e 55 da Lei organica 3/2007, do 22 de marzo, para a igualdade
efectiva de mulleres e homes.

Disposicién adicional cuarta. Non incremento de gastos de persoal.

As medidas incluidas nesta norma non poderan supofier incremento de dotacions, nin
de retribucions, nin doutros gastos de persoal.

Disposicion transitoria Unica. Proxectos normativos en tramitacion.

O presente real decreto non sera de aplicacion para aqueles proxectos normativos que
iniciasen a sua tramitacién con anterioridade & sua entrada en vigor.

Disposicién derrogatoria unica. Derrogacién normativa.

Queda derrogado o Real decreto 1083/2009, do 3 de xullo, polo que se regula a
memoria da analise de impacto normativo.

Disposicion derradeira Unica. Entrada en vigor.

Este real decreto entrara en vigor aos vinte dias da sua publicacién no «Boletin Oficial
del Estado».

Dado en Madrid o 27 de outubro de 2017.
FELIPE R.

A vicepresidenta do Goberno e ministra da Presidencia e para as Administraciéns Territoriais,
SORAYA SAENZ DE SANTAMARIA ANTON

